
᭙᭐

ᬤ᭄ᬯᬮ᭟᭔᭕᭟ᬕᬭᬾᬂᬗᬶᬭᬶᬂᬲᬓᬶᬂᬳᬸᬦ᭄ᬢᬢ᭄᭞ᬳᬶᬲ᭄ᬫᬃᬤᬶᬳᬋᬧ᭄ᬗᬶᬭᬶᬂ᭞ᬲᬂᬧ᭄ᬭᬪᬸᬢᬸᬮᬓ᭄ᬗᬥᬢᭀ᭠ᬦ᭄᭞ᬓᭀᬘᬧ᭄ᬮᬫ᭄ᬧᬳᬾᬭᬶᬂᬳ᭄ᬦᬸ᭞ᬲᬕᬭᬓᬶᬥᬸᬮ᭄ᬓᬳᬸᬗ᭄ᬲ᭄ᬬᬂ᭞ᬕ᭄ᬮᬶᬲ᭄ᬧ᭄ᬭᬧ᭄ᬢᬶ᭞ᬫᬓᬶᬭᬾᬗᭂᬦ᭄ᬢᬧ᭄ᬲᬵᬫᬸᬥ᭄ᬭ᭟

᭟᭐᭚ᬧᬸᬄᬫᬖᬢ᭄ᬭᬸᬄ᭚᭑᭟ᬲᬂᬪᬕᬯᬦ᭄᭞ᬦᬸᬮ᭄ᬬᬫᬮᬶᬄᬳᬶᬤᬫᬯᬸᬯᬸᬲ᭄᭞ᬳᬦᬭᬶᬂᬯᬢᭂᬓ᭄ᬧᬗᬶᬭᬶᬂ᭞ᬤᬦ᭄ᬤᬦ᭄ᬩᬧᬘ᭄ᬦᬶᬂᬳᬕᬸᬂ᭞ᬳᬫ᭄ᬧᬢ᭄ᬳᬫ᭄ᬧᬢ᭄ᬓᬦᬦ᭄ᬓᬶᬭᬶ᭞ᬫᬗᬦ᭄ᬤᬶᬓᬲᬃᬯ᭄ᬯᬶᬳ

ᬮᭀᬦ᭄᭟᭒᭟ᬫᬳᬶᬘ᭄ᬦᬶᬂᬲᬤᬢ᭄ᬧᬗᬰᬶᬄᬪᬶᬫᬦ᭄ᬬᬸ᭞ᬳᬶᬗᭂᬢᬶᬦ᭄ᬢᭀᬗᭀᬲᬾᬗᬹᬦᬶ᭞ᬪᬷᬫᬦ᭄ᬬᬸᬭᬭᬶᬲ᭄ᬫᬲᬸᬓ᭄᭞ᬲᬋᬂᬳᬶᬤᬭᬤᬾᬦ᭄ᬤᬾᬯᬶ᭞ᬢᬸᬫᬸᬮᬶᬫᬲᬸᬓ᭄ᬭᬶᬂᬓᬦ᭄ᬢᭀᬂ᭟᭓᭟ᬲᬤᬳᬭᬶᬲ᭄᭞ᬫᬦᬸ

ᬜ᭄ᬘᬧ᭄ᬲᬕᬭᬳᬕᬸᬂ᭞ᬪᬸᬧᬢᬶᬦᬾᬫ᭄ᬦᭂᬂᬲᬫᬶ᭞ᬢᬦ᭄ᬧᬗᬸᬘᬧ᭄ᬳᭂᬗᭀᬦ᭄ᬤᬶᬢᬸ᭞ᬫᬗ᭄ᬭᬲᬬᬂᬚ᭄ᬭᭀᬦᬶᬂᬳᬢᬶ᭞ᬓᬧᬶᬗᭀᬦᬾᬲᬫᬶᬩᭂᬗᭀᬂ᭟᭔᭟ᬢᬦᬸᬘᬧᬦ᭄᭞ᬮᬫᬶᬦᬾᬚ᭄ᬭᭀᬦᬶᬂᬩᬜᬸ᭞ᬢᭂ

ᬧᬶᬓᬶᬤᬸᬮ᭄ᬲᬵᬫ᭄ᬧᬸᬦ᭄ᬧ᭄ᬭᬧ᭄ᬢᬶ᭞ᬯᬤᬲ᭄ᬢᬶᬦᬢᬃᬦᬾᬓᬢᬸᬚᬸ᭞ᬢᬦ᭄ᬫᬭᬶᬲᬋᬂᬧᬗᬶᬭᬶᬂ᭞ᬗ᭄ᬭᬜ᭄ᬚᬶᬂᬗᬶᬂᬕ᭄ᬯᬲᬤᬳᬮᭀᬦ᭄᭟᭕᭟ᬮᬫᬶᬦ᭄ᬳᬶᬧᬸᬦ᭄᭞ᬓᬮᬶᬄᬯ᭄ᬗᬶᬓᬮᬶᬄᬤᬮᬸ᭞ᬯᬢᭂᬓ᭄ᬭᬢᬸᬫᬦᬗ᭄ᬓᬶᬮᬶᬦ᭄

᭞ᬲᬂᬋᬱᬶᬫᬧᬶᬢᬸᬢᬹᬃ᭞ᬢᬫ᭄ᬧᬶᬚᬦᬶᬲᬋᬂᬲᬫᬶ᭞ᬚᬵᬢᬶᬦᬶᬓᬸᬤᬕᬶᬂᬳᭂᬦ᭄ᬢᭀ᭟᭖᭟ᬕ᭄ᬥᬾᬲ᭄ᬫᬃ᭞ᬫᬗᬢᬹᬭᬂᬧᬗᬃᬣᬶᬦᬶᬧᬸᬦ᭄᭞ᬦᬶᬓᬸᬘᭀᬘᭀᬓ᭄ᬳᬶᬗ᭄ᬕᬶᬄᬚᬵᬢᬶ᭞ᬦᬶᬓᬲᬫᬶᬲᬫᬶᬤᬸᬤᬹ᭞ᬧ᭄ᬭᬡ᭄ᬥᬗᬦ᭄ᬤᬶᬓᬫ᭠

ᬮᬶᬄ᭞ᬩᬧᬗᬸᬚᬗᬂᬧᬲᭂᬫᭀᬦ᭄᭟᭗᭟ᬤᬸᬭᬸᬲ᭄ᬘᭂᬦᬶᬂ᭞ᬫᬕᬦ᭄ᬢᬶᬕᬦ᭄ᬢᬶᬫᬢᬸᬢᬹᬃ᭞ᬗᬗᭀᬦ᭄ᬕᬮᬂᬩᬸᬮᬦ᭄ᬲᬳᬶ᭞ᬯᬸᬲ᭄ᬫᬲᬸᬓ᭄ᬭᬶᬂᬲᬫᬸᬤ᭄ᬭᬳᬕᬸᬂ᭞ᬦᭀᬭᬓ᭄ᬦᬫᬵᬮᬶᬂᬳᬮᬶᬂ᭞ᬫᬫᬤᬾᬢᬦ᭄ᬓᭂᬦᬧᬶᬦ᭄ᬤᭀ᭟᭘᭟ᬓᬚ

ᬓ᭄ᬮᭀᬤ᭄᭞ᬮᬦ᭄ᬧᬜᭂᬫᬄᬓᬗᬶᬦ᭄ᬓᬯᬸᬄ᭞ᬦᬧᬶᬚᬵᬢᬶᬳᭂᬦ᭄ᬢᭀᬘ᭄ᬦᬶᬂ᭞ᬅᬪᬷᬫᬜᬸᬦᬸᬮᬶᬫᬵᬢᬹᬃ᭞ᬳᬶᬗ᭄ᬕᬶᬄᬢᬸᬚᬸᬄᬦᬶᬓ᭞ᬫᬗᬢᬹᬭᬂᬲᬓᬶᬂᬓᬦ᭄ᬢᭀᬂ᭟᭙᭟ᬧ᭄ᬭᬪᬸᬓᬺᬱ᭄ᬡ᭞ᬫᬦᬸᬦᬲᬂᬭᬶᬂᬲᬂᬧᬸᬢᬸ᭠

